
Uvod

Procesi demokratizacije i1 tranzicije druStva na podrucju Federacije Bosne i
Hercegovine i Zeni¢ko-dobojskog kantona nalaZzu potrebu osiguranja prava gradana na
objektivno i profesionalno informiranje o dogadajima od opsteg interesa. S ciljem
zadovoljavanja te potrebe u ovoj informaciji se razmatraju moguénosti formiranja Javnog
servisa Kantonalna radio-televizija. S tim u vezi napominjemo da inicijativa o formiranju
Kantonalne radio-televizije u Zenic¢ko-dobojskom kantonu postoji od perioda formiranja
Kantona.

Zeni¢ko-dobojski kanton ¢ine 12 opcina koje se nalaze na komunikacijski raznolikom
geografskom prostoru. Naime, u razmatranju inicijative za formiranje Javnog servisa
Kantonalne radio-televizije u Zeni¢ko-dobojskom kantonu ne mozemo zanemariti geografski
poloZzaj Kantona. Formiranjem Javnog servisa, na postoje¢im tehnickim konceptima
(predajno-prijemni sistem), bi s obzirom na cinjenicu o teritorijalnoj razudenosti opcéina
(posebno opcina na rubnim podru¢jima Kantona -Usora, TeSanj, Doboj Jug, Olovo, Breza,
Visoko i Vares), osnovni cilj, informiranja gradana na podrucju cijelog Kantona ucinilo
irelevantnim.

Osnivanje Javnog servisa Kantonalna radio-televizija projekat je koji mora pocivati
na principima profesionalnog, objektivnog, informativnog i pluralistickog medija. Javni servis
bi trebao biti medij koji ¢e pomo¢i informiranju javnosti i koji ¢e pravovremeno reagirati na
privredne, ekonomske i druge druStvene probleme, te koji ¢e funkcionalno povezati
komunikacijske punktove u horizontalnom (opéine-Kanton) i u vertikalnom smislu
(recipijent-op¢ine-Kanton-Federacija BiH-medunarodni medijski prostor). Kantonalni radio-
televizijski servis bi trebao raditi na educiranju i formiranju kritickog javnog mnijenja, te bi
uz druge drustvene faktore trebao inicirati rjesavanje akutnih drustvenih protivrjecnosti.

Osnivanjem Javnog servisa Kantonalna radio-televizija stvara se bitna pretpostavka
za kreiranje pluralistiCkog, otvorenog i demokratskog sistema masovnog komuniciranja, ¢ime
se:

a) povecava stepen informiranosti javnosti o politickim, privrednim,
zdravstvenim, kulturnim, obrazovnim, naucnim, religijskim, ekoloSkim,
sportskim i drugim dogadajima na podruc¢ju Zenicko-dobojskog kantona;

b) afirmisu vrijednosti bosanskohercegovackog drustva;

c) pomaze formiranju univerzalno-humanisti¢kog sistema vrijednosti,

d) pomaze proces formiranja javnog mnijenja;

e) trajno, istinito, cjelovito, nepristrasno i pravovremeno informiSe javnost o
dogadajima 1 pojavama od javnog interesa u opcinama, Kantonu, zemlji i
inostranstvu,

f) politicka, privredna, socijalna, zdravstvena, kulturna, obrazovna, naucna,
ekoloska i druga pitanja tretiraju nepristrasno, omogucavaju¢i ravnopravno
suceljavanje razlicitih stajalista.

g) doprinosi postovanju osnovnih ljudskih prava i sloboda, demokratskih
vrijednosti, te unapredenju javnog dijaloga;

h) pracenje informativnog, kulturnog, obrazovnog i zabavnog programa
prilagodava potrebama lica oSteenog sluha i drugih lica sa posebnim
potrebama;

i) posStuje privatnost, dostojanstvo, ugled i Cast gradana, a posebno djece i
omladine;



J) njeguju opsteprihvaéena druStvena mjerila.

Razlozi za formiranjem Javnog servisa Kantonalna radio-televizija proizilaze iz
stvarne potrebe za kontinuiranim informisanjem gradana Zenic¢ko-dobojskog kantona o svim
segmentima Zivota i rada, a posebno o radu kantonalnih ustanova i institucija. Formiranjem
Kantonalne radio-televizije ucinilo bi se mnogo na kreiranju op¢ih prilika zivota u Kantonu,
narocito u oblasti informativno-politickog, obrazovnog, kulturnog i sportskog programa, a sto
bi rezultiralo potpunom informirano$éu gradana o deSavanjima na cijelom podru¢ju Kantona.
Plasiranje-emitiranje informacija od velike je vaznosti za stanovnike Zeni¢ko-dobojskog
kantona i ucinilo bi ga informativno jedinstvenom i kompatibilnom teritorijalnom jedinicom.
Prilagodavanjem programskih sadrzaja, kao $to su hronike ili tematske emisije o programskim
ciljevima i aktuelnim projektima, pa i zakonodavne i izvr$ne kantonalne vlasti, povecala bi se
informiranost gradana o op¢im tokovima u Zenicko-dobojskom kantonu, te bi im se pribliZio
rad ne samo kantonalnog nivoa, nego i op¢inskog, pa ¢ak u nekom obliku i nivoa mjesnih
zajednica.

Javni servis Kantonalna radio-televizija ¢e nepristrasno i objektivno informisati
gradane o dogadajima i1 pojavama od javnog interesa u op¢inama, Kantonu, zemlji i
inostranstvu. Javni servis ¢e poStovati i podsticati pluralizam politi¢kih, religijskih i drugih
ideja, te omoguciti javnosti da bude upoznata sa tim idejama. Projekat formiranja RTV, ¢iji
program bi se emitirao na podrucju cijelog Zenicko-dobojskog kantona, je drustveno
opravdan jer bi se medijski priblizile i komunikacijski povezale sve opcine na podrucju
Kantona.

1. Kantonalne radio-televizije u Federaciji BiH

Na podrucju Federacije Bosne 1 Hercegovine egzistiraju cetiri kantonalne RTV
stanice: Televizija Sarajevo (Kanton Sarajevo), RTV Unsko-sanskog kantona, RTV
Tuzlanskog kantona i RTV Bosansko-podrinjskog kantona. Ovakvi RTV sistemi opravdavaju
razloge svog formiranja, jer svojim signalom pokrivaju podruc¢je na kome se nalazi vecina
populacije tih kantona, te zadovoljavaju potrebe stanovniStva za informacijama iz domena
javnog servisa.

1.1. Televizija Sarajevo

TV Sarajevo je regionalna javna televizija u sluzbi javnog interesa gradana Kantona
Sarajevo. Osniva¢ TVSA je Skupstina Kantona Sarajevo i u najve¢em procentu finansira se iz
Budzeta Kantona. TVSA nema vlastiti poslovni prostor, a uposljava 125 radnika. Signalom
pokriva Sire podrucje KS-a, a programsku saradnju i razmjenu ostvaruje sa drugim
regionalnim javnim televizijama, te tako svoje emisije plasira Sirom BiH. U okviru
programske politike preferira program domace produkcije, a znacajnu paznju poklanja
programskim sadrzajima za djecu i mlade. TVSA je autenti¢an glas Kantona Sarajevo u Bosni
i Hercegovini i u svijetu i ima obavezu promovirati historijske i aktuelne nacionalne,
kulturolodke i religijske, privredne, regionalne i druge pozitivno vrednovane osobenosti
Sarajeva i BiH. TVSA svoj razvoj dimenzionira na pokrivanju Sireg podru¢ja Kantona
Sarajevo u terestrijalnoj mrezi, uvezivanjem sa ostalim javnim televizijama na regionalnom
nivou i emitiranje satelitskog signala za dijasporu. Iz BudZeta Kantona Sarajevo u 2012.
godinu, TVSA ¢e biti doznatena subvencija u iznosu od 3.390.000,00 KM grant za
nabavku programa u iznosu od 400.000,00 KM, a grant za nabavku opreme nije planiran u
Budzetu Kantona za 2012. godinu. 1z sredstava subvencije, JP TVSA finasira sljedece



troSkove poslovanja: pla¢e uposlenih, naknade troSkova zaposlenih-topli obrok, prijevoz,
regres, zakupnine i najamnine, obaveze prema Regulatornoj agenciji za komunikacije (RAK),
autorska prava, naknade zakonskih organa 1 tijela preduzeca (SkupStina, Nadzorni odbor,
Odbor za reviziju, Odjel za internu reviziju), dio tekuéih troskova poslovanja (odrzavanje TV
opreme, rezervni dijelovi i sitni inventar, komunalne usluge i sl.). Iz granta za nabavku
programa se finansira: nabavka gotovog programa, dio naknada autorima i spoljnim
saradnicima (vlastita produkcija i koprodukcija). Ostali tekuéi troskovi poslovanja finansirani
su iskljucivo iz vlastitih sredstava i to: putni troSkovi, reprezentacija, osiguranje, nabavka
dijela opreme, utroSene sirovine, poStanske i telekomunikacijske usluge i ostali troskovi
poslovanja.

1.2. Radio-televizija Unsko-sanskog kantona

JP RTV Unsko-sanskog kantona je osnovana 22.12.1995. godine i smjeStena je u
Op¢inskom kulturnom centru, za $to placa zakup. Uposljava 66 radnika i svakodnevno emitira
preko 16 sati televizijskog i 24 sata radijskog programa sa preko 50 posto programa u vlastitoj
produkciji. U Budzetu USK za RTV je planirano 800.000,00 KM. Navedeni iznos nije
dovoljan ni za isplatu li¢cnih dohodaka uposlenim. RTV USK od marketinskih usluga na
godisnjem nivou ostvaruje 650.000,00 KM. Signalom pokriva prostor osam opéina USK
(Biha¢, Cazin, Velika Kladusa, Buzim, Bosanska Krupa, Bosanski Petrovac, Klju¢ i Sanski
Most) kao i dijelove RS-a (Bosanski Novi, Prijedor, Bosanska Kostajnica...). Ve¢ godinu
dana program TV USK-a je u paketu ,,Moja TV* BH Telekoma. U domenu tehnickih
pretpostavki RTV USK raspolaze kvalitethom vlastitom opremom koja se bazira na
digitalnom video zapisu i digitalnoj montaZi, slici visoke rezolucije i kvalitetnoj
postprodukciji.

1.3. Radio-televizija TuzZlanskog kantona

Radio-televizija Tuzlanskog kantona osnovana je pocetkom 1993. godine. U pocetku
je djelovala u skromnim tehnickim uvjetima i sa skromnom programskom Semom.
Profesionalan rad je rezultirao proglasavanjem najboljom televizijom u BiH nekoliko godina
zaredom. Radio-televizija Tuzlanskog kantona danas ima 100 uposlenih i viSemilionski
auditorij, vlastitu zgradu i prostor za rad, repetitore i odasiljace zemaljskog signala, koji
pokriva cijelo podrucje sjeveroistocne Bosne, istocne Hrvatske i zapadne Srbije. Televizija
Tuzlanskog kantona prisutna je u mrezama vecine kablovskih operatera u BiH i susjednih
zemalja. Kroz IPTV-servise dostupna je skoro u svim krajevima BiH. Program TVTK gleda
se putem interneta i IPTV-servisa Bosna TV u Americi, Kanadi i zemljama Zapadne Evrope.
Radio-televizija Tuzlanskog kantona danas proizvodi i emitira cjelodnevni radijski i
televizijski program. Radna grupa i pored niza kontakata sa odgovornim osobama nije od
Radio-televizije Tuzlanskog kantona dobila trazene podatke.

1.4. Radio-Televizija Bosansko-podrinjskog kantona Gorazde kao zasebno
preduzece postoji od 16.9.2002.godine. Radio Gorazde osnovano je 27. jula 1970., Televizija
BPK formirana je 26.8.1996. godine. Nnavedeni podaci su preuzeti sa zvani¢ne internet
stranice. Radna grupa i pored niza kontakata sa odgovornim osobama nije od Radio-Televizije
Bosansko-podrinjskog kantona dobila traZzene podatke.



2. Postojeca medijska struktura na podrudju Zeni¢ko-dobojskog kantona

U Zenicko-dobojskom kantonu u ve¢im opéinama egzistiraju radio-televizijske
stanice, kao $to je u Zenici, Visokom, Maglaju, Kaknju i Te$nju, dok u svim op¢inama djeluje
viSe radio stanica i kablovskih operatera.

S ciljem stvaranja objektivne slike o broju medija i medijskoj strukturi na podrucju
Zenicko-dobojskog kantona Radna grupa je medijskim kucama (radio-televizijskim
stanicama) uputila upitnik sa zahtjevom za davanjem podataka o pravnom statusu medija i
broju zaposlenih. Od 27 medijskih kuca na upitnik je odgovorilo 18. Na upit nije odgovorilo 9
medija koji, takoder, djeluju na podru¢ju Kantona (NTV IC Kakanj, Produkcija MAGAZIN
PLUS Visoko, RA TV Jelah, Kablovska SMART Televizija TeSanj, Kablovske TV
Zavidoviéi, Kablovska TV Maglaj, Kablovska Mari¢ Zepée, KTV E-G-E Matuziéi Doboj—Jug
i Telekabel Zenica-Telemach).

Iz tabele je vidljivo da je ve¢ina medija (radio-televizijskih stanica) privatizirana (RTV
Maglaj; RTV Te$anj d.0.0.; NTV Amna Te3anj; Radiopostaja Zep&e; Radio Zenit d.o.o
Zenica; Radio Breza d.0.0.; Radio 1503 Zavidovi¢i d.o.o.; Radio Kakanj d.o.o.; Antena d.o.o.
TeSanj- Jelah; Televizija "Vi-Net" d.o.0. Visoko; ZOS d.o.0. Doboj Jug), takoder je vidljivo
da jedan broj medija nije privatiziran, odnosno da je jedan broj medija u mjeSovitom
vlasnistvu.

Najveci broj zaposlenih ima JP RTV Zenica-37, JP RTV Visoko 24, RTV Maglaj 11,
Radio Zepce 10, RTV Q d.o.0. Visoko 8 itd.

MEDIJ PRAVNI STATUS BROJ
UPOSLENIH
1. | RTV Maglaj, Drustvo za 100 % privatno vlasnistvo 11
proizvodnju, prijenos i emitovanje
d.o.0. Maglaj
2. | JP RTV VISOKO d.o0.0. Visoko Javno preduzece 24
3. | JP"RTV Zenica" d.o.o. Zenica Mjes. vlasnistvo Op¢ina 37
Zenica 67,52 %, sitni
udjelicari 16,70%, RTV
ZE 15,78 %
4. | RTV TeSanj d.o.0. TeSanj privatizirana 3
5. | NTV Amna TeSanj privatna televizija 4
6. | Radiopostaja Zep&e privatni (K projekt Zepde) 5
7. | RTV Q d.o.0. Visoko neprivatizirana 8
8. | Radio Zepte Javni radio JU "Dom 10
kulture”
9. | Radio Zenit d.o.0 Zenica privatni 2 + vanjski
saradnici
10. | Radio Breza d.o.o. privatni 7
11. | Radio 1503 Zavidovici d.o.o. privatni 3
12. | Radio Kakanj d.o.0. Kakanj privatiziran 5+1
pripravnik




13. | Hrvatski radio Bobovac d.o.o. nije privatiziran, kod 2
RAK- a se vodi kao
privatni
14. | ANTENA d.o.0. TeSanj- Jelah privatni 5
15. | Televizija ""Vi-Net" d.o.0. Visoko | privatna 3 (uskoro jos
dvoje)
16. | RADIO OLOVO Javni 3
17.| JP Radio Usora d.o.0. neprivatiziran 5
18.| ZOS d.o.0. drustvo za rtv privatno vlasnistvo 2
djelatnost export- import Doboj
Jug

Uvidom u broj radio-televizijskih stanica se moZe utvrditi da sve op¢ine na podrucju
Kantona imaju najmanje po jedan informativni medij. Broj i kvalitet medija koji djeluju na
podru¢ju Zenicko-dobojskog kantona predstavlja znacajan medijski potencijal koji je
osposobljen za kvalitetno informiranje gradana u opéinama na podru¢ju Kantona. Ono Sto se
moze primjetiti kao nedostatak medijskog prostora je funkcionalna nepovezanost medija sa
podrucja op¢ina Kantona u horizontalnoj komunikaciji, te u nejednakoj informiranosti
gradana o deSavanjima na podrucju cijelog Kantona.

3. Analiza pravnih propisa koji reguliSu oblast javnog emitiranja

3.1. Zakon o javnom radiotelevizijskom sistemu Bosne i Hercegovine

Zakonom o javnom radiotelevizijskom sistemu Bosne i Hercegovine ureduju se Javni
radiotelevizijski sistem u Bosni i Hercegovini i odnosi tri javna RTV servisa i zajednickog
pravnog subjekta unutar tog sistema, kao i njegova djelatnost i organizacija.
U okviru Javnog radiotelevizijskog sistema u Bosni i Hercegovini realiziraju se principi i
obaveze predvideni ovim zakonom i drugim vaze¢im zakonima u oblasti javnog emitiranja.

Sistem javnog emitiranja u Bosni i Hercegovini Cine:

a. Radio-televizija Bosne i Hercegovine (BHRT) kao Javni RTV servis
Bosne i Hercegovine,

b. Radio-televizija Federacije Bosne i Hercegovine (RTFBiH) kao Javni
RTV servis Federacije Bosne i Hercegovine,

c. Radio-televizija Republike Srpske (RTRS) kao Javni RTV servis
Republike Srpske,

d. Korporacija javnih RTV servisa BiH.

Javni RTV servis je fizicko ili pravno lice s urednickom odgovornos$¢u za pripremu
usluge radio, televizijskog i multimedijalnog programa namijenjenog emitiranju za javnost ili
proizvodnju i prijenos programa za tre¢a lica u smislu ovog zakona.
Javni RTV servisi imaju pravo prenositi program preko zemaljske mreze, satelita, kabla,
interneta ili drugih tehnickih sredstava. Oni mogu pruzati usluge teleteksta i ukljuciti se u
svako novo polje odaSiljacke tehnologije ili servisa u najSirem smislu rijeci.
Javni RTV servisi samostalni su u obavljanju djelatnosti, imaju uredivacku nezavisnost i
institucionalnu autonomiju.



Osnovni zadatak javnih RTV servisa jeste da plasmanom raznovrsnih i vjerodostojnih
informacija istinito informiraju javnost o politi¢kim, privrednim, socijalnim, zdravstvenim,
kulturnim, obrazovnim, nauc¢nim, religijskim, ekoloskim, sportskim i1 drugim dogadajima,
podsticu demokratske procese, osiguraju odgovarajucu zastupljenost nepristrasnih vijesti i
programa o aktuelnim deSavanjima, u udarno i u drugo vrijeme, informativnog, kulturno-
umjetnickog, obrazovnog, djec¢ijeg, sportskog i zabavnog programa, te da programi najviseg
kvaliteta budu dostupni javnosti kako u BiH, tako i u FBiH i Republici Srpskoj.

Program javnih RTV servisa sluzi interesu javnosti i mora biti u skladu s
profesionalnim standardima, propisima i pravilima Regulatorne agencije za komunikacije
BiH, ako oni nisu u suprotnosti s ovim zakonom. Regulatorna agencija dodjeljuje frekvencije
javnim RTV servisima. Javni RTV servisi rade na osnovu dozvole izdate od Regulatorne
agencije u skladu sa odredbama Zakona o javnom radiotelevizijskom sistemu Bosnhe i
Hercegovine i drugih odgovarajudih zakona.

Zakoni o BHRT, RTFBiH i RTRS su uskladeni s odredbama Zakona o javnom radio-
televizijskom sistemu Bosne i Hercegovine. Na pitanja koja nisu uredena ovim zakonima, a
koja se ticu registracije, organizacije, poslovanja i djelatnosti javnih RTV servisa primjenjuju
se vazeCi propisi o javnim preduzeCima, privrednim drusStvima, registraciji poslovnih
subjekata i drugi odgovaraju¢i propisi, ukoliko nisu u suprotnosti sa ovim zakonima ili
Zakonom o javnom radiotelevizijskom sistemu Bosne i Hercegovine.

Zakonom o komunikacijama (,,Sluzbeni glasnik BiH “, broj 31/03, 75/06 i 32/10) se
regulira oblast komunikacija u Bosni i Hercegovini i uspostava i rad Regulatorne agencije za
komunikacije Bosne i Hercegovine u skladu sa Ustavom Bosne i Hercegovine, koji predvida
uspostavu 1 funkcioniranje zajednickih 1 medunarodnih komunikacijskih sredstava.
Komunikacije uklju¢uju telekomunikacije, radio, emitiranje (ukljucujuci kablovsku televiziju)
I usluge i sredstva koja su stim u vezi. Zakonom o komunikacijama BiH propisani su izmedu
ostalog principi emitiranja programa, kao i nadleznosti Regulatorne agencije za komunikacije
Bosne i Hercegovine.

3.2. Oblast javnog emitiranja u nadleznosti kantona

Kantonalnim propisima regulisano je obavljanje djelatnosti javnog informisanja u cilju
ostvarivanja prava na informisanje i zadovoljavanje kulturnih, obrazovnih i drugih potreba
naroda i1 gradana u Cetiri kantona na podrucju Federacije BiH, putem javnih preduzeca, i to:

Javno preduzece Radio-televizija Tuzlanskog kantona d.o.0. Tuzla (Zakon o radio-
televiziji Tuzlanskog kantona), Javno preduzece ,Televizija Kantona Sarajevo® d.o.o.
Sarajevo (Odluka o osnivanju), Javno preduzece ,,Radio-televizija Unsko-sanskog kantona“
d.o.0. Biha¢ (Odluka o osnivanju), Javno preduzece Radio-televizija Bosansko-podrinjskog
kantona Gorazde, d.o.0. (Zakon o radio-televiziji Bosansko-podrinjskog kantona Gorazde).
Osnivacka prava prema navedenim preduzec¢ima vrse skupstine kantona.

Na pitanja koja nisu regulisana odredbama navedenih propisa, shodno se primjenjuju
odredbe Zakona o javnim preduze¢ima u Federaciji BiH, Zakona o privrednim druStvima,
Zakona o ravnopravnosti spolova u BiH i Odluke o standardnoj klasifikaciji djelatnosti u
Federaciji BiH. Navedene kantonalne radio-televizije imaju dozvole za emitovanje programa
na frekvencijama koje je odobrila Regulatorna agencija za komunikacije Bosne i
Hercegovine. Program preduze¢a ureduje se 1 proizvodi u skladu sa Zakonom o
komunikacijama BiH i propisima Regulatorne agencije za komunikacije Bosne i Hercegovine



uz postovanje profesionalnih standarda, novinarske etike i drugih uobicajenih pravila i
kriterija profesije.

3.3.Zenicko-dobojski kanton

Ustavom Zenicko-dobojskog kantona (,,Sluzbene novine Federacije BiH*, broj 7/96 i
,»,Sluzbene novine Zenicko-dobojskog kantona”, broj 1/96, 10/00, 8/04 i 10/04) utvrdeno je da
je Kanton nadlezan za utvrdivanje politike u vezi sa osiguranjem radija i televizije,
ukljucujuéi donosenje propisa o osiguranju njihovog rada i izgradnji, te da Skupstina Kantona
donosi zakone i ostale propise za izvrSavanje kantonalnih nadleznosti.

Na podruéju Zeni¢ko-dobojskog kantona u primjeni je Zakon o javnom informisanju
(“Sluzbene novine Zenicko-dobojskog kantona”, broj 13/98). Zakonom o0 javnom
informisanju je propisano izmedu ostalog Sta je sloboda informisanja, Sta su javna glasila, ko i
kako se moZe osnovati javno glasilo (izmedu ostalog programi radija i1 televizije-
radiodifuzija), te vodenje evidencije javnih glasila Kantona. Ovim Zakonom nisu regulisani
uslovi 1 nacin obavljanja djelatnosti javnog informisanja.

Kada je u pitanju osnivanje Javnog servisa Kantonalna radio-televizija na podrucju
Zenicko-dobojskog kantona, imaju¢i u vidu ustavnu nadleznost, te odredbe navedenog
zakona, Skupstina Kantona moze donijeti propis kojim bi se regulisao rad i djelatnost Radio-
televizije Zenicko-dobojskog kantona radi obavljanja djelatnosti javnog informisanja s ciljem
ostvarivanja prava konstitutivnih naroda zajedno sa ostalim kao i prava gradana Zenicko-
dobojskog kantona na informisanje, kao i zadovoljavanje njihovih kulturnih, obrazovnih i
drugih potreba. Na osnovu donesenog propisa (osnivacki akt), Radio-televizija Zenicko-
dobojskog kantona upisuje se kao javno preduzece u sudski registar kod nadleznog suda u
sjedistu.

Propis o osnivanju Javnog preduzeca Radio-televizija Zenicko-dobojskog kantona
d.o.0., ukoliko se bude donosio, mora biti uskladen sa Zakonom o javnim preduze¢ima u
Federaciji BiH, Zakonom o privrednim dru$tvima i drugim vazeé¢im propisima. Takode je
potrebno napomenuti da, u slucaju osnivanja, Javno preduzece Radio-televizija Zenicko-
dobojskog kantona d.o.0. mora imati dozvolu za emitovanje programa na frekvencijama koje
odobrava Regulatorna agencija za komunikacije BiH shodno odredbama Zakona o
komunikacijama BiH, bez koje ne mogu raditi. TraZzene-dodijeljene frekvencije moraju biti
dovoljne da bi se osiguralo da $to veci broj stanovnika u Kantonu moze imati nesmetan prijem
programa kantonalne radio-televizije, u mjeri u kojoj je to prakti¢no izvodljivo.

3.4. Odgovor Regulatorne agencije za komunikacije BiH

Radna grupa za izradu ove informacije se dopisom obratila Regulatornoj agenciji za
komunikacije BiH s molbom da u okviru svojih ovlastenja iz Zakona o komunikacijama BiH
(,,Sluzbeni glasnik BiH*, broj 31/03) odgovori na slijedeca pitanja: da 1i ¢e se mo¢i aplicirati
za dodjelu dugoro¢ne dozvole za emitiranje?; da li ¢e se moci aplicirati za dodatne frekvencije
na podruc¢ju ZDK-a?;

Regulatorna agencija za komunikacije je u svom odgovoru Radnoj grupi, a u vezi sa
upitom za dodjelu novih ili dodatnih frekvencija postoje¢im korisnicima dozvola, navela da
Agencija raspolozive frekventne resurse dodjeljuje iskljuc¢ivo putem javnog poziva, na nacin i
pod uslovima kako je to definisano RAK Pravilom 55/2011 o pruzanju audiovizuelnih



medijskih usluga (,,Sluzbeni glasnik BiH", broj: 98/11). U odgovoru Agencije se navodi da s
obzirom da je Bosna i Hercegovina u procesu planiranja prelaska sa analogne na digitalnu
zemaljsku radiodifuziju, raspisivanje narednog javnog poziva se ne oc¢ekuje dok se taj proces
ne okonca.

Agencija je dostavila stav i 0 mogucnosti uspostave TV kanala koji bi se eventualno
emitovao putem elektronskih komunikacija (kabl, satelit, IPTV, internet...). U dopisu
Agencije se navodi da u skladu sa Pravilom 55/2011 o pruzanju audiovizuelnih medijskih
usluga, Agencija izdaje Dozvolu za televizijsko emitovanje koje se vrsi putem elektronskih
komunikacijskih mreza (kabl, satelit, IPTV, internet...), izuzimajuéi zemaljsko emitovanje.
Zahtjev za dodjelu dozvole za televizijsko emitovanje koje se vrsi putem drugih elektronskih
komunikacijskih mreza mogu podnijeti sva fizicka i pravna lica sa sjediStem u Bosni i
Hercegovini koja su, u skladu sa zakonom, registrovana za odgovaraju¢e djelatnosti na
osnovu vazece klasifikacije djelatnosti u Bosni i Hercegovini, a koja su do dana podnosenja
zahtjeva izmirila sve dospjele finansijske obaveze prema Agenciji nastale po bilo kom
osnovu. Emitovanje programa u skladu sa navedenom dozvolom otvara moguénost
programsko-tehnicke saradnje sa postoje¢im televizijskim stanicama, u smislu zajednicke
proizvodnje/koprodukcije, razmjene ili reemitovanja programskih sadrzaja.

4. Mogu¢i koncepti formiranja Javnog servisa kantonalna radio-televizija

Radna grupa za izradu Informacije je analiziravs§i pravne moguénosti formiranja Javnog
servisa utvrdila cetiri mogucéa koncepta/modela formiranja Javnog servisa Kantonalna radio-
televizija: prvi model - formiranje novog, samostalnog i posebnog pravnog lica - Javnog
servisa (kupovina opreme, izgradnja zgrade, zapoSljavanje potrebnog kadra itd.); drugi model
- formiranje Javnog servisa kao pravnog lica - putem integracije postoje¢ih opéinskih rtv
stanica (opc¢inske stanice gube svojstvo pravnog lica); tre¢i model - transformacija RTV
Zenica u Kantonalnu radio-televiziju i ¢etvrti model - djelimi¢ne stru¢no-tehnicke integracije
postojecih rtv sistema u kantonalni informativni sistem, uz zadrzavanje pravnog subjektiviteta
¢lanica.

Radni tim je izvrsio anketiranje radio-televizijskih stanica u pogledu njihovog preferiranja
navedenih modela. Upitnik je dostavljen 27 radio-televizijskih stanica, a odgovore je
dostavilo 11 (,,Radio 1503 Zavidoviéi d.o.0.”; ,,RTV Zenica®; ,,Hrvatski radio Bobovac®;
»Radio Olovo*; ,Radio postaja Zepée“; ,,Radio Zepée“; ,JP Radio Usora“; ,,Q Radio
Visoko*; ,, Televizija Vi-Net* Visoko; ,,Antena — Jelah“; ,,Radio Breza®).

4.1. Formiranje novog, samostalnog i posebnog pravnog lica - Javnog servisa
(kupovina opreme, izgradnja zgrade, zapo$ljavanje potrebnog kadra itd.)

Na pitanje upuceno radio-televizijskim stanicama na podru¢ju Kantona koji od Cetiri
modela/koncepta formiranja Javnog servisa preferiraju - samo je RTV Zenica (uz model
transformacije RTV Zenica u Kantonalnu radio-televiziju) - odabrala model formiranje
novog, samostalnog pravnog lica Javnog servisa.

Ovaj model posmatran iz perspektive postojecih budzetskih mogucnosti Zenicko-

dobojskog kantona nije realan, jer pretpostavlja znacajna izdvajanja za izgradnju zgrade,
kupovinu opreme, te tekuca izdvajanja za zaposlene i proizvodnju programa.

Poteskoca kod ovog modela je i to §to Regulatorna agencija za komunikacije raspolozive
frekventne resurse dodjeljuje isklju¢ivo putem javnog poziva. Naime, kao §to smo vec
naznacili s obzirom da je Bosna i Hercegovina u procesu planiranja prelaska sa analogne na
digitalnu zemaljsku radiodifuziju, raspisivanje narednog javnog poziva se ne ocekuje dok se
taj proces ne okonca.

4.2.Formiranje Javnog servisa kao pravnog lica - putem integracije postoje¢ih
op¢€inskih rtv stanica (opéinske stanice gube svojstvo pravnog lica)

Anketiranje radio-televizijskih stanicama na podru¢ju Kantona je pokazalo da nijedna
radio-televizijska stanica ne smatra relevantnim model formiranja Javnog servisa kao pravnog
lica - putem integracije postojecih opéinskih rtv stanica, gdje opéinske stanice gube svojstvo
pravnog lica.

TeSko je napraviti objektivnu procjenu koliko bi finansijskih sredstava iziskivalo
formiranje javnog servisa na osnovu ovog modela. Ukidanje pravnog subjektiviteta postojecih
op¢inskih radio-televizijskih stanica pretpostavlja prenoSenje osnivackih prava na Kanton.
Kao sto smo vidjeli u tabeli gdje je prikazana struktura medija na podru¢ju Kantona-znacajan
broj medija je privatiziran, Sto znac¢i da bi bilo potrebno obezbjediti znacajna sredstva za
njihovu kupovinu.

4.3. Transformacija RTV Zenica u Kantonalnu radio-televiziju

Opciju formiranja Kantonalne radio-televizije putem transformacije RTV Zenica u
Kantonalnu radio-televiziju je u upitniku od anketiranih radio-televizijskih stanica odabrala
samo RTV Zenica. Navedeni stav RTV Zenica obrazlaze argumentom da je formiranje
Javnog servisa kantonalna radio-televizija transformacijom RTV Zenica najrealnija opcija, te
da koncepti integracije postoje¢ih RTV stanica nemaju uporiSte iz tehnickih, pravnih,
organizacijskih i profesionalnih razloga. Naglasavamo da druge radio-televizijske stanice nisu
preferirale ovaj model formiranja Kantonalne radio-televizije.

Prema dostavljenim opstim i finansijskim podacima od RTV Zenica o trenutnom stanju
kao i okvirnim procjenama potrebnih kadrovskih i materijalnih ulaganja za pocetak rada
Kantonalnog javnog radio-televizijskog servisa, po ovom konceptu znacajno je istaci:

1. Radio - televizija Zenica ima status javnog preduzeca koje je formirano Odlukom
Vijeca Opcine Zenica od 23. maja 1995. godine. Trenutno je zaposleno 37 zaposlenika a
vrijednost stalnih sredstava je 1.084.685 KM od ¢ega je vrijednost

a) zemljista 22.284 KM
b) gradevinskih objekata 801.232 KM
C) opreme 174.638 KM
d) ostalih stalnih sredstava 85.931 KM

Po godiSnjem obracunu za 2011. godinu stanje gotovine je iznosilo 35.638 KM,
potrazivanja 100.894 KM a plativih obaveza 197.322 KM 1 to kratkoro¢nih teku¢ih obaveza
168.250 KM i obaveza po osnovu dugoro¢nih kredita 29.072 KM.

Ukupni prihodi su iznosili 884.289 KM sa slijede¢om strukturom:

a) od tekucih grantova 320.000 KM

b) od sopstvene djelatnosti 451.473 KM
c) ostali prihodi 112.816 KM

Ukupnih 880.604 KM rashoda se odnosi na:

a) place 1 ostala primanja zaposlenih 636.191 KM
b) materijalne troSkove i usluge 82.414 KM
c) ostale rashode 161.999 KM

Prema misljenju RTV Zenica potrebna kadrovska i materijalna ulaganja za pocetak rada
Kantonalnog javnog servisa ne mogu se praviti bez detaljne analize i definisanih ciljeva o
na¢inu osnivanja i funkcionisanja kantonalne RTV, obimu programa, nainu pokrivanja
signalom i potrebnoj tehnickoj i drugoj opremi.

Okvirno, za transformaciju RTV Zenica u Kantonalnu radio - televiziju procjenjuju da je
potrebno minimalno ulaganje:
- za dodatni broj zaposlenika (20 zaposlenika) i troskove placa godisnje 400.000 KM
- ulaganja u opremu 300.000 KM
- ulaganja u gradevinske objekte nisu kvantificirana ali je konstatovano da sadasnji
prostor za rad nije adekvatan te da je potreban prostor za rad kantonalne RTV
(studijski,tehnicki,redakcijski i dr.) te da postoji prrojekat za izgradnju istog.

U prethodnim sazivima Vlade Zenicko-dobojskog kantona bila je prisutna inicijativa o
mogucoj transformaciji ,,RTV Zenica“ u Kantonalnu RTV. U tu svrhu je Vlada Zeni¢ko-
dobojskog kantona (period 2001-2002. godine) iz Budzeta Zenicko-dobojskog kantona
izdvojila 150.000,00 KM za nabavku opreme za RTV Zenica, kao pomo¢ u prvoj fazi
formiranja Kantonalne radio-televizije.

U situaciji kada bi se Vlada Zenic¢ko-dobojskog kantona odlucila, pa i pravno
regulirala preuzimanje frekvencije od postojeceg Javnog preduzeca ,,Radio- televizija Zenica*
d.o.0. Zenica, koja od 1969. godine (Radio) i 1995. godine (Televizija) egzistira u Zenici, kao
gradu sjediStu Zenic¢ko-dobojskog kantona, i uvazavajuci ¢injenicu da su ve¢ izdvojena
finansijska sredstva, ne treba zanemariti potrebu za obezbijedivanjem novih smjeStajnih
kapaciteta i Sto je joS vaznije upoSljavanje stru¢nog kadra koji bi trebao zadovoljavati
teritorijalnu zastupljenost svih op¢ina na podrucju Zeni¢ko-dobojskog kantona.

Procjena RTV Zenica za ukupne potrebnim godiSnjim sredstvima za tekuce
poslovanje transformisane televizije u javni Kantonalni radio - televizijski servis je cca
1.500.000 KM.

4.4. Koncept djelimi¢ne strucno-tehnicke integracije postojeéih rtv sistema u
kantonalni informativni sistem, uz zadrzavanje pravnog subjektiviteta ¢lanica

Osim RTV Zenica sve radio-stanice koje su odgovorile na upitnik radne grupe zastupaju
model djelimi¢ne stru¢no-tehnicke integracije postojecih rtv sistema u kantonalni informativni
sistem, uz zadrzavanje pravnog subjektiviteta ¢lanica.

U dopisima vecine radio-televizijskih stanica se navodi da koncept djelimi¢ne stru¢no—
tehnicke integracije postoje¢ih rtv sistema u kantonalni informativni sistem preferiraju
iskljucivo u slijede¢im uslovima:

a) da postojece privatne i drzavne radio i tv stanice zadrze svoj dosadasnji
pravni status, pravnu samostalnost i subjektivitet,

b) da se integracija realizuje kroz udruzenje medija (forma udruzenja gradana),
a nikako kroz novoregistrovano preduzece tipa d.o.o. , d.d. ili JP,

c) da svaki radio ili televizija zadrzi programsku samostalnost i uredni¢ku
slobodu, kako u informativnom, tako i u ostalim segmentima programa,

d) da se svakom radiju ili televiziji omoguci da svom slusateljstvu/gledateljstvu
plasira informacije iz bilo kojeg dijela Zeni¢ko-dobojskog kantona, a
dostupne putem struéno — integriranih radija i televizija kroz udruZenje
medija,

e) da se svakom radiju ili televiziji omogué¢i da znacajne i interesantne
informacije iz svoje sredine plasira stanovnistvu na prostoru cijelog Zenicko-
dobojskog kantona putem stru¢no — integriranih radija i televizija kroz
udruzenje medija,

f) da ovaj koncept stru¢no — tehnicke integracije ne podrazumijeva preferiranje
bilo kojeg medija u odnosu na ostale u finansijskom, materijalnom,
tehnickom, kadrovskom ili drugac¢ijem obliku (mislimo na opasnost da neki
od radija ili televizija bude odreden kao ,,nosilac projekta Sto po pravilu
uvijek donosi Stetu ostalim medijima),

g) da cilj djelimicne struéno - tehnicke integracije bude potpunije,
sveobuhvatnije, raznovrsnije 1 tacnije informisanje stanovniStva Zenicko-
dobojskog kantona,

h) da ovaj projekt nema skrivenih namjera koje za cilj imaju budZetskim
sredstvima finansirati jedan medij ili mali broj odabranih medija u Zenicko-
dobojskom kantonu,

I) da struéna komisija koja se bavi medijima u svom sastavu ima 2-3
predstavnika iz Udruzenja radiostanica Zeni¢ko-dobojskog kantona: jer je
ovo Udruzenje prije godinu dana dalo Vladi Kantona niz konstruktivnih
prijedloga oko informativno-programsko-tehnickog uvezivanja radiostanica
na cijelom prostoru Zenicko-dobojskog kantona; jer je Udruzenje najbrojnije
medijsko udruZenje u Zenic¢ko-dobojskom kantonu i jer ¢e to sigurno
doprinijeti transparentnijem i stu¢nijem radu ove komisije.

Ovaj koncept, isticu predstavnici vecine anketiranih medija, uz ispunjenje prethodnih
uslova, bi omogucio: potpunije, sveobuhvatnije, raznovrsnije 1 tacnije informisanje
stanovniStva Zenicko-dobojskog kantona; optimalno iskoriStenje ve¢ postojecih tehnickih 1
kadrovskih kapaciteta svih medija u Kantonu; minimalna ulaganja, maksimalan efekt;
doprinos svih medija ispunjenju cilja; eliminisanje potencijalne diskriminacije prema nekim
medijima ili favorizovanja nekih medija; poStenu i uspjesnu realizaciju projekta.

5. Osnove programa i djelatnost Javnog servisa Kantonalna radio-televizija

Osnovna komponenta funkcioniranja Javnog servisa Kantonalna radio-televizija je
kreiranje vlastitog programa, odnosno sadrzaja iz vlastite produkcije. Model programa zavisi
od ljudskog i tehni¢kog potencijala, na¢ina koncipiranja menadzmenta, ali i stvaranja
mogucénosti za reprodukciju atraktivnih sadrzaja (informativnih, filmskih, revijalnih, muzickih

sportskih...). Kreiranje programa bit ¢e uslovljeno zadovoljavanjem potreba gradana Zenicko-
dobojskog kantona, adekvatne zastupljenosti svih opéina sa podrucja kantona.

Program Javnog servisa Kantonalna radio-televizija bio bi koncipiran na veé
ustaljenim i standardizovanim diferencijama sadrzaja za javne servise. U tom smislu,
kvantitativni omjer programskih sadrzaja bi bio: 60% programa koji sacinjavaju infromativni,
obrazovni i kulturni sadrzaj, te 40% zabavno-muzicki i sportski sadrzaj. Postojali bi slijedeci
sadrzajni segmenti:

a) informativno-politi¢ki (sve relevantne i aktuelne informacije iz polititickog Zivota
Kantona i op¢ina, ali i iz BiH 1 svijeta). U ovaj segment ubrajamo privrednu i
ekonomsku tematiku, kao i odnose s javnoscu,

b) kulturno-edukativni (proizvodio bi se program kojim se uspostavlja kulturni model
koji: poti¢e formiranje pozitivnih kulturnih 1 druStvenih vrijednosti; poti¢e afirmaciju,
zaStitu graditeljskog naslijeda; afirmira i1 tradicionalne 1 savremene kulturne
vrijednosti; afirmira kako kulturnu razliitost, tako i kulturno zajedniStvo; afirmira
kulturnu saradnju i dijalog na svim nivoima; poti¢e povezivanje institucionalne i
manifestacijske kulture).

c) zabavno-rekreativni (ovaj set programa sadrzi serijske, filmske, muzicke, sportske i
druge sli¢ne sadrzaje).

d) servisno-usluzni (blok informacija kojim bi se pruzile informacije sa visokom
upotrebnom vrijednos$cu, te ostvarile uspjesnije ,,public relations* pojedinih privrednih
I drugih subjekata sa auditorijem).

U ostvarivanju programa Javni servis Kantonalna radio-televizija ¢e posebno:
afirmisati vrijednost BH drustva; informirati javnost o politickim, privrednim, zdravstvenim,
kulturnim, obrazovnim, nauc¢nim, religijskim, ekoloskim, sportskim i drugim dogadajima i
pojavama u Kantonu, zemlji i inostranstvu, te osigurati otvorenu i slobodnu raspravu o svim
pitanjima od javnog interesa; doprinositi postivanju osnovnih ljudskih prava i sloboda,
demokratskih vrijednosti, te unaprijedenju javnog dijaloga; poStovati privatnost, dostojanstvo
gradana u skladu sa profesionalnim standardima, etickim kodeksom i pravilima struke.

Djelatnost Javnog servisa ¢e se ispoljavati kroz: pripremanje, proizvodnju,
reprodukovanje, difuziju i prijenos vlastitih radio i televizijskih programa namijenjenih
javnosti u Kantonu, Federaciji Bosne i Hercegovine, Bosni i Hercegovini i svijetu; difuziju
radio i televizijskih programa drugih radio i televizijskih stanica, te drugih proizvodaca
programa u zemlji i svijetu za javnost u Kantonu, Federaciji Bosne i Hercegovine i Bosni i
Hercegovini; uces¢e u zajedniCkim programima radio i televizijskih stanica u Kantonu,
Federaciji Bosne i Hercegovine, Bosni i Hercegovini i svijetu; razmjenu radio i televizijskih
programa sa drugim radiodifuznim organizacijama u Kantonu, Federaciji Boshe i
Hercegovine, Bosni i Hercegovini i svijetu; odrzavanje i razvoj vlastite tehnicke osnovne i
prijenosne mreze za ostvarivanje programske djelatnosti; arhiviranje fonografskih i
videografskih zapisa; ustupanje uz ugovorenu naknadu marketinskog prostora u okviru RTV
programa, ili nakon zavrSetka emitiranja programa za odredeni dan; proizvodnju i prodaju
audio i video zapisa; organizaciju, samostalno ili u saradnji sa drugim subjektima, razli¢itih
manifestacija u cilju proizvodnje programa.

Zaklju&ci

Nakon analize finansijskih, pravnih, kadrovskih, stru¢no-tehnickih faktora bitnih za
formiranje Javnog servisa Kantonalna radio-televizija mozemo zakljuditi:

DrusStvena opravdanost

U Cetiri kantona na podruéju Federacije BiH, djeluju kantonalne televizije:
Javno preduzece Radio-televizija Tuzlanskog kantona, Javno preduzece
» I¢elevizija Kantona Sarajevo“, Javno preduzeée ,,Radio-televizija Unsko-
sanskog kantona“, Javno preduzeée Radio-televizija Bosansko-podrinjskog
kantona.

Uvidom u broj radio-televizijskih stanica na podrudju Zeni¢ko-dobojskog
kantona se moZe utvrditi da sve opéine na podrué¢ju Kantona imaju najmanje
po jedan informativni medij. Broj i kvalitet medija koji djeluju na podrucju
Kantona predstavlja znacajan medijski potencijal koji je osposobljen za
kvalitetno informiranje gradana u op¢inama na podrucju Kantona. Ono Sto
se moze identificirati kao nedostatak medijskog prostora je funkcionalna
nepovezanost medija sa podruéja opéina Kantona u horizontalnoj
komunikaciji, te u nejednakoj informiranosti gradana o deSavanjima na
podrudju cijelog Kantona.

Za osnivanjem Javnog servisa Kantonalna radio-televizija postoji objektivna
drustvena potreba, odnosno formiranjem Javnog servisa bi se ostvarilo pravo
gradana Zenicko-dobojskog kantona na informisanje. Javni servis bi poveéao
stepen informiranosti javnosti o politickim, privrednim, zdravstvenim,
kulturnim, obrazovnim, nau¢nim, religijskim, ekoloSkim, sportskim i drugim
dogadajima na podrudju Zeni¢ko-dobojskog kantona.

Razlozi za formiranjem Javnog servisa Kantonalna radio-televizija proizilaze
i iz potrebe za kontinuiranim informisanjem gradana o radu kantonalnih
ustanova i institucija. Javni servis bi nepristrasno informisao gradane o
dogadajima i pojavama od javnog interesa u op¢inama, Kantonu, zemlji i
inostranstvu. Djelovanje Javnog servisa bi se zasnivalo na poStivanju i
podsticanju pluralizma politi¢kih, religijskih i drugih ideja.
Plasiranje-emitiranje informacija o dogadajima na cijelom podrucju Kantona
ucvrséuje i jaca identitet Zeni¢ko-dobojskog kanton kao posebne i kompaktne
administrativno-teritorijalne cjeline u sklopu FBiH i BiH.

Pravni aspekt

Javni servis Kantonalna radio-televizija bi bio posebno pravno lice.

Imajuéi u vidu ustavnu nadleznost, te odredbe Zakona o javnom informisanju
(“Sluzbene novine Zenicko-dobojskog kantona”, broj 13/98), SkupsStina
Zenicko-dobojskog kantona moze donijeti propis kojim bi se regulisao rad i
djelatnost Kantonalne radio-televizija radi obavljanja djelatnosti javnog
informisanja s ciljem ostvarivanja prava konstitutivnih naroda zajedno sa
ostalim kao i prava gradana Zeni¢ko-dobojskog kantona na informisanje, kao
i zadovoljavanje njihovih kulturnih, obrazovnih i drugih potreba.

Tehnicki aspekt

U slucaju osnivanja, Javni servis Kantonalna radio-televizija Zenicko-
dobojskog kantona mora imati dozvolu za emitovanje programa na
frekvencijama koje odobrava Regulatorna agencija za komunikacije BiH
shodno odredbama Zakona o komunikacijama BiH. Trazene-dodijeljene
frekvencije moraju biti dovoljne da bi se osiguralo da Sto veéi broj stanovnika
u Kantonu moze imati nesmetan prijem programa Kantonalne radio-
televizije, u mjeri u kojoj je to prakti¢no izvodljivo.

Regulatorna agencija za komunikacije raspolozive frekventne resurse
dodjeljuje iskljucivo putem javnog poziva, na nacin i pod uslovima kako je to
definisano Rak Pravilom 55/2011 o pruzanju audiovizuelnih medijskih usluga
(,,Sluzbeni glasnik BiH", broj: 98/11). S obzirom da je Bosna i Hercegovina u
procesu planiranja prelaska sa analogne na digitalnu zemaljsku
radiodifuziju, raspisivanje narednog javnog poziva se ne ocekuje dok se taj
proces ne okonca.

Mogucénost uspostave TV kanala koji bi se eventualno emitovao putem
elektronskih komunikacija (kabl, satelit, IPTV, internet...): Regulatorna
agencija za komunikacije BiH u skladu sa Pravilom 55/2011 o pruzanju
audiovizuelnih medijskih usluga, izdaje Dozvolu za televizijsko emitovanje
koje se vrsi putem elektronskih komunikacijskih mreza (kabl, satelit, IPTV,
internet...), izuzimajuéi zemaljsko emitovanje. Zahtjev za dodjelu dozvole za
televizijsko emitovanje koje se wvrSi putem drugih elektronskih
komunikacijskih mreZa mogu podnijeti sva fiziCka i pravna lica sa sjediStem
u Bosni i Hercegovini koja su, u skladu sa zakonom, registrovana za
odogovarajuce djelatnosti na osnovu vazece klasifikacije djelatnosti u Bosni i
Hercegovini, a koja su do dana podnoSenja zahtjeva izmirila sve dospjele
finansijske obaveze prema Agenciji nastale po bilo kom osnovu. Emitovanje
programa u skladu sa navedenom dozvolom otvara moguénost programsko-
tehnicke saradnje sa postojefim televizijskim stanicama, u smislu zajednicke
proizvodnje/koprodukcije, razmjene ili reemitovanja programskih sadrzaja.

Moguci koncepti formiranja Javnog servisa kantonalna radio-televizija

Cetiri su moguéa koncepta/modela formiranja Javnog servisa kantonalna
radio-televizija: prvi model - formiranje novog, samostalnog i posebnog
pravnog lica - Javnog servisa (kupovina opreme, izgradnja zgrade,
zaposljavanje potrebnog kadra itd.); drugi model - formiranje Javnog servisa
kao pravnog lica - putem integracije postoje¢ih opéinskih rtv stanica
(opéinske stanice gube svojstvo pravnog lica); tre¢i model - transformacija
RTV Zenica u Kantonalnu radio-televiziju i ¢etvrti model - djelimi¢ne
stru¢no-tehnicke integracije postojecih rtv sistema u kantonalni informativni
sistem, uz zadrzavanje pravnog subjektiviteta ¢lanica.

Finasijski aspekt

Model formiranja novog, samostalnog i posebnog pravnog lica (Javnog
servisa) bi podrazumijevao izdvajanje znacajnih finansijskih sredstava za
izgradnju zgrade, kupovinu opreme, te tekuca izdvajanja za zaposlene i
proizvodnju programa. 1z Budzeta Kantona Sarajevo u 2012. godinu, TVSA

¢e biti doznacena subvencija u iznosu od 3.390.000,00 KM grant za
nabavku programa u iznosu od 400.000,00 KM.

e Model transformacije RTV Zenica u Kantonalnu radio-televiziju: okvirna
procjena za ukupno potrebnim godi$njim sredstvima za tekuce poslovanje
transformisane televizije u javni kantonalni radio - televizijski servis je cca
1.500.000 KM.

Rezime

Postoji objektivha druStvena potreba za osnivanjem Javnog servisa
Kantonalna radio-televizija. Javni servis Kantonalna radio-televizija bi djelovao
kao posebno pravno lice iz razloga Sto se na ovaj nacin, osigurava objektivno i
kontinuirano informisanje gradana Kantona, vlastita produkcija, dosljedna
programska orijentacija, odnosno sama svrha postojanja ovakvog javnog servisa
na podrucju Zeni¢ko-dobojskog kantona.

Napominjemo da formiranje Kantonalne radio-televizije, na osnovu bilo
kojeg od navedenih modela, iziskuje izdvajanje znatnih finansijskih sredstava, te
stoga naglasavamo da bi najcjelishodniji model organizacionog ustroja javnog
servisa Kantonalna radio-televizija obuhvatao slijedeée:

a) Javni servis kao zasebno pravno lice;

b) Emitovanje, odnosno distribucija programa bi se realizovala putem zakupa-
iznajmljivanja zasebnih kanala u okviru postojec¢ih kablovskih operatera u
svim opéinama na podruéju Kantona, uz istovremeno emitovanje i putem
Interneta, a Sto je u skladu sa Pravilom RAK-a 55/2011 o pruZanju
audiovizuelnih medijskih usluga. S obzirom da je Bosna i Hercegovina u
procesu planiranja prelaska sa analogne na digitalnu zemaljsku radiodifuziju,
Regulatorna agencija za komunikacije trenutno nije u mogucnosti dodjeliti
frekvencije;

c) Programska razmijena, kao i dopisnicka mreza bi se realizovala putem
posebnih ugovora sa postoje¢im RTV sistemima na podrudju Kantona, a $to
je u skladu sa izraZenim opredjeljenjima postojeeg menadzmenta u
medijskim kuéama, kao i namjerama osnivaca kantonalnog servisa da osigura
razmijenu i emitovanje najkvalitetnijih programskih sadrzaja medijskih kuéa
od znacaja i interesa za programsku politiku buduceg kantonalnog javnog
servisa

d) PredloZenim tehni¢kim aspektom osigurala bi se Kkvalitetna distribucija
proizvedenog i emitovanog programa, bez obzira na pretezno brdsko-
planinski kraj i geografsku razudenost podrucja op¢ina naseg kantona, pri
¢emu je finasijsko-tehnicki isplativ i model da se uloZe sredstva u vlastite
kablovske sisteme ili pak po osnovu javno-privatnog partnerstva sa
kablovskim operaterima koji daju najbolju ponudu za one opéine koje
nemaju kablovsku mrezu.

Stoga smo miSljenja da bi se nakon konacnog opredeljenja SkupsStine
Kantona po ovoj informaciji, trebalo pristupiti izradi cjelovitog Elaborata koji ¢e
iskazati detaljne pokazatelje o tehni¢kim, kadrovskim, finansijskim i svim
drugim relevantnim aspektima osnivanja javnog kantonalnog servisa.

Radna grupa za izradu I nformacije

